TOP GLOVE TERBITKAN DASAR
KEMAMPANAN SELARAS DENGAN SDG
PERTUBUHAN BANGSA-BANGSA BERSATU

Dasar Kemampanan Top Glove mengesahkan komitmen Kumpulan untuk membina masa depan
yang lebih baik untuk semua.

SHAH ALAM 15 Jun - Top Glove, pengeluar sarung tangan terbesar di dunia, hari ini melancarkan
Dasar Kemampanan, yang menggariskan komitmen syarikat tersebut dalam bidang alam sekitar,
sosial, tadbir urus, dan kebolehkesanan.

Dasar ini menjadi panduan bagi penyumberan dan perolehan yang beretika serta
bertanggungjawab untuk semua anak syarikat Top Glove dan entiti usaha sama, serta rantaian
bekalan syarikat.

la dibangunkan menerusi rundingan dengan pelbagai pihak berkepentingan, termasuk pelabur,
pertubuhan bukan kerajaan, dan penganalisis, selain menyelaraskan nya dengan Matlamat
Pembangunan Mampan (SDG) Pertubuhan Bangsa-Bangsa Bersatu.

Pengarah Eksekutif Top Glove, Lim Cheong Guan berkata, sebagai warga korporat yang
bertanggungjawab, Top Glove menyedari bahawa perniagaannya mempunyai kesan terhadap
alam sekitar, para pekerja dan komuniti.

"Kami komited untuk menjadi peneraju kemampanan dalam sektor pembuatan penjagaan
kesihatan dan menyumbang kepada masa depan yang lebih baik untuk semua pihak
berkepentingan kami,” katanya dalam kenyataan di sini hari ini.



Tiga tema strategik digariskan dalam dasar syarikat iaitu 'Menangani Perubahan Iklim dan
Memulihkan Alam Semula Jadi'; 'Menjadi Warga Korporat Berteraskan Rakyat'; dan ‘Mencipta
Nilai Jangka Panjang Melalui Etika Amalan Perniagaan dan Penglibatan Pihak Berkepentingan
Berterusan'.

Di samping menyokong 'Tiada Penebangan Hutan' dan 'Perlindungan Tanah Gambut', Top Glove
menghormati dan menyokong prinsip hak asasi manusia antarabangsa, dan menegakkan
standard etika yang tinggi.

2025 dan menyagprkan untuk mencapai 70 peratus kebolehkesanan kepada ladang sumber getah
asli. Date: 15 ® June 2022, Wednesday

